


    Долбоор

Кыргыз Республикасынын Министрлер Кабинетинин токтомунун долбоору

2018-жылдын 10-апрелиндеги № 192 “Кыргыз Республикасынын Өкмөтүнүн  “Мамлекеттик токой фондун пайдалануу жана тескөө тартибин бекитүү жөнүндө токтомуна өзгөртүүлөрдү киргизүү жөнүндө””

Токойлорду туруктуу башкарууну уюштурууну өркүндөтүү максатында жана “Кыргыз Республикасынын Өкмөтү жөнүндө” Кыргыз Республикасынын Конституциялык Мыйзамынын 10 жана 17-беренелерине ылайык, Кыргыз Республикасынын Министрлер Кабинети токтом кылат:
1. Кыргыз Республикасынын Өкмөтүнүн 2018-жылдын 10-апрелиндеги                № 192 “Мамлекеттик токой фондун пайдалануу жана тескөө тартибине” токтому менен бекиген мамлекеттик токой фондун пайдалануу жана тескөө Тартибине төмөндөгүдөй өзгөртүүлөр киргизилсин:

- 2-пунктта “конкрустук негизде берилет” деген сөздөрдөн кийин кашаанын ичине “(токойду: мал жаюу, бал челектерди жайгаштыруу, жапайы өсүүчү азык ресурстарын, дары чөптөрдү, техникалык сырьелорду жыйноо, токойдо илимий-изилдөө иштери, геологиялык чалгындоо, геологиялык изилдөө иштери жана пайдалуу кендерди иштетүү максатында пайдалануудан тышкары)” сөздөр менен толукталсын;
- пункт 6 төмөндөгүдөй мазмунудагы он тогузунчу абзац менен толукталсын:
         “Токойду пайдалануу программасы – бул ижара мөөнөтү бүткөнгө чейин токой участогун натыйжалуу коргоону жана сактоону  камсыз кылган, токойду пайдаланууну үнөмдүү максаттуу пайдаланууну уюштуруу боюнча ижарачынын пландаштырган иш-чараларынын долбоору”;
-  7-пунктта “токой чарбасы (мындан ары -  Уюштуруучу тарабынан” деген сөздөрдөн кийин “, мамлекеттик токой фондусунун жерлерин пайдалануу укугун берүү жөнүндө жеке же юридикалык жактардын кайрылуусунун негизинде” сөздөр менен толукталсын;
- пункт 8 төмөндөгүдөй мазмундагы төртүнчү абзац менен толукталсын: 
“Орточо жана узак мөөнөткө ижарага берүүдө токойду пайдалануунун бир же бирнече түрүн жүзөгө ашыруу үчүн милдеттүү түрдө 5 жылдык сыноо мөөнөтү белгиленет. Токой пайдалануучу ижара келишиминин шарттарын аткарганда, мамлекеттик токой фондусунун участогун туура пайдаланганда жана айлана-чөйрөнү коргоо жаатындагы Кыргыз Республикасынын мыйзамдарын сактаганда келишимдин мөөнөтү калган мезгилге мамлекеттик токой фондусунун участогунун ижарага  келишимине толуктоо киргизүү жолу менен узартылат”;
- 10-пунктта:
биринчи абзац “20” деген сан “40” га алмаштырылсын;
экинчи абзац “40” деген сан “20” г алмаштырылсын;
      - 12-пунктта “жөнүндө чечим” деген сөздөрдөн кийин “Уюштуруучу тарабынан” деген сөздөр менен толукталсын; 
- 14-пунктта:
      биринчи абзац “Конкурсту өткөрүүнүн алдында Уюштуруучу конкурстук документтердин пакетин даярдайт” деген сөздөр алынып салынсын;
      2) пункутчанын экинчи абзацында “ишке ашыруудан күтүлгөн акыркы натыйжаларды” деген сөздөрдөн кийин  “жана токой жайгаштырууда белгиленген токой чарба иш-чараларын эске алууну” деген сөздөр менен толукталсын;
- 16-пунктта:
экинчи абзацында “ЖМК” деген сөздөрдөн кийин “жана/же” деген сөздөр менен жана  “өз алдынча башкаруу органдарынын расимий сайтында” деген сөздөрдөн кийин  “, конкруска коюлган мамлекеттик токой фондусунун жайгашкан жери боюнча маалымат” деген сөздөр менен толукталсын;
үчүнчү абзацында “күнүн” деген сөздөн кийин “убакытын” деген сөздөр менен толукталсын”
- 17-пункт “шарттарды аткарган” деген сөздөрдөн кийин “жана токой чарбага  карызы жок” деген сөздөр менен толукталсын;
- 28-пунктта кашаадагы “үч” деген сөз “эки” деген сөзгө алмаштырылсын; 
	- 30-пункттун үчүнчү абзацында “2 нускада түзүлөт” деген сөздөрдөн кийин “жана кыймылсыз мүлктү мамлекеттик каттоо органдарында Кыргыз Республикасынын мыйзамдарында белгиленген мөөнөттө милдеттүү түрдө мамлекеттик каттоодон өтүүгө тийиш.” деген сөздөр менен толукталсын; 
- 32-пунктта:
8) пункутчада “Токойду пайдалануу программасы аткарылбаган” деген сөздөрдөн кийин   “, ошондой эле токойду пайдалангандыгы үчүн акы өз убагында төлөнбөгөн” деген сөздөр менен толукталсын;
Төмөнкүдөй мазмундагы онунчу пункутча менен толукталсын:
“10) сот тарабынан конкрустун жыйынтыктары жараксыз деп табылган учурда.”;
 	- 48-пунктта үчүнчү абзацында 1) пункутчасында “жеке жактар үчүн:” деген сөздөрдон кийин “жарандык паспортунун” деген сөздөр алынып салынсын жана “Кыргыз Республикасынын жаранынын паспортунун” деген сөздөр менен толукталсын; 
-  50-пункт төмөнкүдөй редакцияда баяндалсын: 
“токой чарбасын башкаруунун аймактык мамлекеттик органдары бал челектерди жайгаштыруу максатында алынган мамлекеттик токой фондусунун жер участкаларын акысыз негизде беришет”; 
- 52-пункт төмөнкүдөй мазмундагы алтынчы абзац менен толукталсын:
“Жапайы өсүүчү жемиштер, жаңгактар, козу карындар, мөмө жана башка азык продуктуларын жыйноо Кыргыз Республикасынын органикалык өндүрүшүнүн эрежелерин жана стандарттарынын негизинде жүргүзүлүүсү керек”; 
- 75-пунктта “экологиялык жүктү эске алуу менен” деген сөздөрдөн кийин “токой чарбасын башкаруунун ыйгарым укуктуу органы менен макулдашуу боюнча” деген сөздөр менен толукталсын;
      - 77-пункттун экинчи абзацында “геологиялык-издөө, геологиялык чалгындоо иштери,” деген сөздөр алынып салынсын.
2. Кыргыз республикасынын Айыл, суу чарба жана аймактарды өнүктүрүү министрлиги өз чечимдерин ушул токтомго ылайык келтирсин.
3. Ушул токтомдун аткарылышын көзөмөлдөө Кыргыз Республикасынын Министирлер Кабинетинин тармактык бөлүмүнө жүктөлсүн.
4. Бул токтом расмий жарыялангандан күндөн тартып он беш күн өткөндөн кийин күчүнө кирет.


Кыргыз Республикасынын 
Министрлер Кабинетинин
төрагасы                                                                                         У.А.Марипов         

